
Qaraqalpaqstan Respublikası aymaǵında qattı turmıslıq shıǵındılardı
toplaw hám alıp shıǵıp ketiw xızmetleri ushın jańa tarif muǵdarların

tastıyıqlaw haqqında

 

Ózbekstan  Respublikasınıń  “Shıǵındılar  haqqında”ǵı  (Ózbekstan
Respublikası nızam hújjetleri toplamı, 2010-j.  42-43-san, 364-statya) hámde   
2023-jıl  28-dekabr  kúngi  ÓRN-891-sanlı  Nızamları,  Ózbekstan  Respublikası
Prezidentiniń 2020-jıl 29-sentyabrdegi “Turmıslıq hám qurılıs shıǵındıları menen
baylanıslı  jumıslardı  basqarıw  sistemasın  jáne  de  jedellestiriw  is-ilajları
haqqında”ǵı PQ-4845-sanlı  qararınıń 4-bánti,  Ministrler Kabinetiniń 2019-jıl  6-
fevraldaǵı  95-sanlı  qararı  menen  tastıyıqlanǵan  “Qattı  hám  suyıq  turmıslıq
shıǵındılardı  toplaw  hám  alıp  shıǵıp  ketiw  boyınsha  xızmetlerin  kórsetiw
qaǵıydaları”nıń 7-bánti hámde Qaraqalpaqstan Respublikası Ekologiya, qorshaǵan
ortalıqtı  qorǵaw  hám  ıqlım  ózgeriwi  ministrliginiń  2023-jıl  20-noyabrdegi
01-03/18-15-1548-sanlı,  Ekonomika  hám finans  ministrliginiń  2024-jıl  5-fevral
kúngi  BP/06-02/294-sanlı  usınıs  xatlarına,  Qaraqalpaqstan  Respublikası
Joqarǵı Keńesi Prezidiumınıń 2024-jıl 19-marttaǵi №1582-sanlı “Qaraqalpaqstan
Respublikası aymaǵında qattı turmıslıq shıǵındılardı toplaw hám alıp shıǵıp ketiw
xızmetleri ushın jańa tarif muǵdarların tastıyıqlaw haqqında” qararına muwapıq
hámde Qaraqalpaqstan Respublikası aymaǵında qattı turmıslıq shıǵındılardı toplaw
hám alıp shıǵıp ketiw xızmetlerin kórsetiwshi kárxanalardıń ekonomikalıq turaqlı
xızmet kórsetiwin támiyinlew maqsetinde Qaraqalpaqstan Respublikası Ministrler
Keńesi

 

QARAR ETEDI:

1. Qaraqalpaqstan Respublikası Ekologiya, qorshaǵan ortalıqtı qorǵaw hám
ıqlım ózgeriwi ministrligi hámde Qaraqalpaqstan Respublikası Ekonomika hám
finans ministrliginiń usınıs xatları maǵlıwmat ushın qabıl etilsin.

2.  Qaraqalpaqstan  Respublikası  aymaǵında  qattı  turmıslıq  shıǵındılardı
toplaw hám alıp shıǵıp ketiw xızmetleri ushın jańa tarif muǵdarları qosımshaǵa
muwapıq tastıyıqlansın.

3. Qaraqalpaqstan Respublikası Ekologiya, qorshaǵan ortalıqtı qorǵaw hám
ıqlım  ózgeriwi  ministrligi  (M.Djumaniyazov)  tastıyıqlanǵan  tarifler  tiykarında
belgilengen tártipte shártnamalar dúziw jumısların shólkemlestirsin;

dúzilgen shártnamalar tiykarında shıǵındılardı óz waqtında tiyisli orınlarǵa
shıǵarıp taslaw boyınsha jumıslardıń talap dárejesinde orınlanıwın támiyinlesin
hám qadaǵalawǵa alsın.

4. Qaraqalpaqstan Respublikası Ministrler Keńesiniń 2020-jıl 15-iyundaǵı
“Qattı turmıslıq shıǵındılardı toplaw hám alıp shıǵıp ketiw xızmetleri ushın jańa
tarif muǵdarların tastıyıqlaw haqqında”ǵı 171-sanlı qararı (“Erkin Qaraqalpaqstan”
gazetası 2020-jıl 20-iyun № 67 (20465) óz kúshin joǵaltqan dep esaplansın.

5. Ministrlik hám mákemeler ózleri qabıl etken huqıqıy hújjetlerin bir ay
múddette usı qararǵa muwapıqlastırıw ilajların kórsin.

6.  Qaraqalpaqstan  teleradiokompaniyasına  (B.Bekmuratov),  Xabar
agentligine (B.Nurabullaev) qattı turmıslıq shıǵındılardı toplaw hám alıp shıǵıp
ketiw xızmetleri ushın jańa tarif muǵdarları haqqında ǵalaba xabar quralları arqalı
keń jarıtıw usınıs etilsin.

7. Usı qarar 2024-jıl 1-aprel sánesinen baslap kúshke kiredi.

8. Usı qarar talaplarınıń orınlanıwın qadaǵalaw Qaraqalpaqstan Respublikası
Ministrler  Keńesi  Baslıǵınıń  orınbasarı  Sh.Dauletiyarov  hám  Qaraqalpaqstan
Respublikası Ekologiya, qorshaǵan ortalıqtı qorǵaw hám ıqlım ózgeriwi ministrligi
(M.Djumaniyazov)ne júkletilsin.

Qaraqalpaqstan Respublikasi
Ministrler Ken’esi baslıg’ı

F. Ermanov

